
Добры дзень!
Мы рады гасцей сустракаць
I хочам Вам расказаць, 
Як продкі нашыя жылі,                              
Як гаспадарку хатнюю вялі, 
Як збажыну і лён расцілі, 
Якую вопратку насілі, 
Як кросны ткалі 
I як дзетак гадавалі. 
Ну, словам, пра ўсё тое,
Што адышло ў былое.
Заходзячы ў святліцу, 
Што мы бачым тут?
Бажніцу!
Ручнік на бажніцы 
Набожнікам звалі,
I покуць у хаце ім аздаблялі.
Паважаных гасцей
На канапу саджалі, 
I стол саматканым 
Абрусам засцілалі.
Круціцца над сталом
Саламяны павучок - саламянка. 
Дзетак забаўляе 
Хату ад гора аберагае.
Усё ўмеў дзед.
Без лішніх слоў
Лыка драў і лапці плёў
Для сябе, сыноў і ўнукаў -

Абуваў такой навукай.
Лазы нарыхтаваў
Таму, што дачку гадаваў.
Сеў куфар майстраваць,
Каб было куды пасаг складаць.
Куфар змайстраваў на славу
Бяры, ды і стаў на выставу.
Як сапраўдны мастак, 
Ткала бабка андарак. 
Фартух і кашулю вышывала, 
Кветачкамі аздабляла.
Над мужчынскаю сарочкай
Не адну сядзела ночку.
Вось ручнікі.
Хто іх мову разумее,
Па нітачках чытаць умее -
Пра жыццё людзей раскажуць
На малюнку ўсё пакажуць.
Кожны свой малюнак мае,
Той, хто ўмее, той чытае:
Вышывалі галубкоў,
Дзе ў сям'і была любоў
I павага да бацькоў.
I цясляр, і дрывасек,
Дзед пайшоў, асіну ссек.
Ссек асіну на начоўкі
I прывёз яе дамоўкі.
Дзяўбаў ён асіну не адну часіну.
Не дарэмна шчыраваў -
Усё ж ночвы змайстраваў.
У гэтых ночвах
[image: SL550087]Бабка зерне падкідала,
Асцё вытрасала.
Лён церніца церла, 
шчокі раздувала. 
Языком добра перамінала. 
Трапло кастрыцу абдзірала.
Грэбнем лён часалі,
I ў ручэйкі або стрэпачы складалі.	
Побач прасніца стаяла. 
Бабцы кужаль прасці 
Дачка дапамагала.
Самапрадка ля акна –
Як той чмель, гула яна.

 I матала і круціла 
Пражу-ніткі матавіла. 
Уюрок памочнік быў. 
Спрытна клубочкі рабіў.
У снойку ніткі запраўлялі 
I снову снавалі.
Ставіла бабка 
кросенцы кляновыя. 
Хутка бегаў чаўнок, 
рабіў тоненькі радок. 
Берда ўмела, берда дбала 
Той радочак прыціскала.

Сукала на цэўкі нітачкі матала,
Каб гаспадынька ручнікі і посцілкі ткала.
Ткала палатно.
На кашулі і штаны патрэбна яно.
Ткала выкладанкі і вышывала фіранкі.
Качалкі ручнікі качалі, 
Шаўкавістасць прыдавалі.
А гэта - алейніца, 
Нібы чарадзейніца. 
Семя дзед клаў сюды, 
Ды забіваў кліны. 
Алей выціскаў, 
і ўсю сямейку частаваў.

А без - ступы, нікуды! 
Таўкачом таўклі зярно, 
Каб атрымаць крупы.
Бялізну залілі ў жлукце. 
Праннікам білі. 
Каб белай была.
Не адзін нажаў снапок
Востра зублены сярпок.
Жыта жаў, пшаніцу жаў,
Пад страхой не сумаваў.
Цурка снапочкі вязаць дапамагала.
Цэп сваю справу добра знаў, 
Зерне з каласкоў выбіваў.                                                                     
Лапата хадзіла сюды туды, 
Зярно насыпала ў мяхі.. 
Віламі складалі салому і сена ў стагі.
Каб мука атрымалася –
У жорны зярно засыпалася.
Шклюдам дзед бярвенні часаў. 
3 бярвенняў хату, сцёбку будаваў.
Рубанкам дошкі габляваў, 
Падлогу ў хаце клаў.
Драчом дранку драў. 
Дранкай дах накрываў.
Многа людзі працавалі:
Сеялі, палолі, рвалі,
Як вялося здавён, шаўкавісты дён.
Пражу пралі, кросны ткалі.
Выйшлі посцілкі на славу -
Хоць на ложак, хоць на лаву.
Здзівіць нават незнарок 
I вось гэты дыванок: 
Яркі, рознакаляровы, 
I праз сто гадоў - як новы!

Вабіць ходнік паласаты –
Даўні ўбор вясковай хаты. 
На ходнічак 
Аж боязна ступіць –
Вясёлкаю нябеснай зіхаціць.
Матуля ў люльцы 
Дзіця калыхала, 
I пад лучынку 	                                                                          
Полаг вышывала.
Дзіцятка хутка падрастала 
I пры дапамозе хадунка, 
Хадзіць пачынала.
А вось і печ - ласкавая матуля.
 Што кожнага пяшчотаю атуліць. 
Сагрэе і прастуду адбярэ. 
I пыхкае ў ёй барвяны жар. 
Ах, печ, ты сонца 
Зыркае без хмар!

Заўсёды ля пячы гаршкі, чыгункі
Мурзатыя пузатыя працаўнікі.
А побач вілы.
Яны, быццам конь,
Носяць гаршкі, чыгункі ў агонь.
Бабка ў лес пайшла,
Хвашчу нарвала
I хвашчанку звязала.
Гэтай хвашчанкай
Стол, гаршкі і падлогу шаравала.
Вось вядзерца, 
ваду ім насілі. 
А гэта - дзяжа, 
хлеб у ёй мясілі.
Гэтай лапатай –
хлеб у печ садзілі.
У салонку соль насыпалі.                                                                        
 Хлебам і соллю гасцей частавалі.
У гэтую ражку -
кароўку даілі.
У гладыш -
Малачко цадзілі.
А ў баклажцы -
ваду на пакос і ў поле насілі.
У цэбары бульбу таўклі. 
Ваганам ў цеста муку падсыпалі 
I парсючкам есці давалі.
У маслабойку смятану налівалі 
I масла збівалі.
Рэшатам збажыну ад пустазелля прасявалі. 
А з сявенькай па грыбы і ягады хадзілі
Самавар вады накіпяціў,
А заварнік лекавыя травы заварыў.
П'е такі чаёк сям'я штодня
Ды хваліць свайго гаспадара.
У прас вугельчыкі насыпалі 
I бялізну прасавалі. 
Пры дапамозе лучыны і лямпы 
Хату асвятлялі.
Грошы ў кашалёк клалі 
і на паліцы хавалі.
Пра тое сказ мы свой вялі. 
Як продкі нашыя жылі.              

